
Jólakveðja frá BV

Stjórn og starfsmenn Búnaðarsamtaka Vesturlands óska bændum og öðrum viðskiptavinum sínum nær og fjær gleðilegra jóla.

Við þökkum ánægjuleg samskipti á árinu sem er að líða og óskum ykkur farsældar á komandi ári.

Starfsemi á skrifstofu BV um jól og áramót

Skrifstofa Búnaðarsamtaka Vesturlands verður lokuð eftirfarandi daga: 

23. desember – Þorláksmessu
30. desember
Aðra virka daga verður viðvera á skrifstofunni.
Skrifstofa BV á Ísafirði verður lokuð frá og með 19. desember til 2. janúar. 
Þá daga sem lokað er á skrifstofu  verður hægt að ná í Sigríði Jóhannesdóttur framkvæmdastjóra í síma 
892-0515 hafi menn brýnt erindi.

Nautgripasæðingar um jól og áramót

Vinna við nautgripasæðingar verður sem hér segir:

25. desember - Jóladagur -  LOKAÐ.

1. janúar - Nýársdagur  LOKAÐ.
Aðra daga er opið samkvæmt venju.

Kosning þingfulltrúa til Búnaðarþings 2010-2012
Stjórn BV hefur ákveðið að kosning þingfulltrúa til Búnaðarþings (2013-2015) mun fara fram á aðalfundi BV 2012 nema fram komi krafa um almenna kosningu ekki síðar en 6 vikum fyrir aðalfund samanber ákvæði í samþykktum Bændasamtaka Íslands.  Aðalfundur BV 2012 hefur ekki verið dagsettur og verður dagsetning fundarins auglýst um leið og hún liggur fyrir. Félagatal liggur frammi á skrifstofu BV frá og með 15. janúar 2012. 
Skýrsluhald í hrossarækt

Skýrsluhaldsblöðin fyrir árið 2011 verða send út til þeirra hrossaeigenda sem hafa skilað sínum skýrslum á pappír í fyrra og þeirra sem hafa sérstaklega óskað eftir því.

Skýrsluhaldsblöðin eru send út óvenju seint í ár og viljum við biðjast afsökunar á þeim töfum. Þau ættu að vera komin í póst og berast til ykkar á næstu dögum. 
Skýrsluskil fyrir áramót er ekki lengur krafa til að fá A-vottun á hrossin. Þrátt fyrir það hvetjum við ykkur til að skoða skýrslurnar, breyta og bæta og senda þær svo til baka til okkar sem fyrst.

Tvær leiðir eru til að koma upplýsingum um sæddar ær til  BV

a) Fyrir notendur Fjárvís.is er best að skrá sæðingar þar inn sem fyrst eftir sæðingu. Sjá leiðbeiningar í síðasta fréttabréfi. Mikilvægt er að viðkomandi bóndi/sæðingamaður sem skráir sæðingarnar, sendi tölvupóst til BV og staðfesti fjölda skráninga þegar þeim er öllum lokið. 
b) Skila inn frumriti úr sæðingadagbók. Þeim sem vilja spara sér ferð eða sendingarkostnað er bent á töflu sem er aðgengileg á heimasíðu BV, www.buvest.is, og hægt er að skrá í og senda á rafrænu formi. Þeir sem vilja nota töfluna þurfa að vista hana inn í tölvuna hjá sér, skrá í hana og senda svo sem viðhengi á netfangið bv@bondi.is. 
Öllum upplýsingum um sæddar ær þarf að koma til skila til skrifstofu BV fyrir áramót. 

Aldrei er rukkað fyrir minna en 70% af pöntuðu sæði. Ef upplýsingum um sæddar ær er ekki skilað fyrir áramót reiknast 10% álag á verð sæðisskammts. 
Forðagæsluskýrslur

Frestur til að skila forðagæsluskýrslum er nú runninn út en þó eru enn örfáir aðilar sem ekki hafa komið skýrslunum til skila. Við viljum benda þeim, sem eiga eftir að skila á að gera það hið allra fyrsta. Búfjáreftirlitsmönnum er skylt að heimsækja þá aðila sem ekki skila forðagæsluskýrslu á réttum tíma og er sú heimsókn á kostnað umráðamanns búfjár, þ.e.a.s. í þeim sveitarfélögum sem hafa samþykkta gjaldskrá þar að lútandi.

Skil á brúsum og glösum

Við viljum minna kaupendur hrútasæðis á að skila sem fyrst inn brúsum og glösum. Skila má brúsum á hrútastöðina til kl. 15, á skrifstofu BV til kl. 16.00.  Einnig er  hægt er að skilja eftir brúsa á bensínstöð N1 í Borgarnesi á opnunartíma stöðvarinnar.

Hækkun á gjaldskrá BV
Stjórn Búnaðarsamtaka Vesturlands tók ákvörðun um hækkun á gjaldskrá á síðasta stjórnarfundi. Sjávarútvegs- og landbúnaðarráðuneytinu hefur verið send beiðni um samþykki hennar. Stefnt er að því að ný gjaldskrá taki gildi um áramót svo framarlega sem hún hafi þá verið auglýst í stjórnartíðindum. 
Nánari upplýsingar um gjaldskrárhækkunina mun birtast á heimasíðu Búnaðarsamtakanna buvest.is og í næsta fréttabréfi.
Túnakort á bændatorgi

Þeir bændur sem hafa látið teikna fyrir sig túnakort inn á kortagrunni Loftmynda ehf. frá árinu 2007 hafa fengið í hendurnar litprentuð og plöstuð túnakort, vinnukort og þar að auki eru kortin komin inn á jörð.is. Nú hafa þessi ríflega 110 túnakort sem teiknuð hafa verið hjá Búnaðarsamtökum Vesturlands einnig verið vistuð inn á bændatorgi. Þar eru kortin aðgengileg inni á vefsvæði hvers og eins bónda. Ef einhver misbrestur er þar á þá vinsamlegast hafið samband við Sigurð Jarlsson á netfangið sj@bondi.is.

Búnaðarþing 2012 – Undirbúningsfundur 10. janúar
Undirbúningsfundur vegna Búnaðarþings 2012 verður haldinn á Hvanneyri 10. janúar 2012 og hefst 
kl. 13:00. Fundurinn er opinn öllum félagsmönnum BV. Félagsmenn BV sem ætla að sitja fundinn eru vinsamlegast beðnir um að skrá sig í síma 437-1215 fyrir kl. 12.00 mánudaginn 9. janúar. Öll mál sem lögð verða fyrir fundi þarf að senda í tölvupósti á bv@bondi.is og þurfa að berast í síðasta lagi kl 16:00 mánudaginn 9. janúar.

Félagsmenn BV eru hvattir til að nýta sér tækifærið til að koma sínum málum á framfæri. Einnig geta þeir haft samband við sinn búnaðarþingsfulltrúa og komið málunum í réttan farveg í samráði við hann. Sjá nánari upplýsingar um búnaðarþingsfulltrúa í frétt á heimasíðu BV, www.buvest.is. 
Búnaðarþingsfulltrúar eru vinsamlegast beðnir um að skrá sig á fundinn á skrifstofu BV í síma 
437-1215 eða á netfangið bv@bondi.is fyrir kl. 12.00 mánudaginn 9. janúar.

